
Kroaten ongeféier 172 Milliounen déposéiert 
haten op där Bank. Dat war 1991. Dee Sträit 
hei geet op dat Exjugoslawien zréck. Déi Leit 
hunn hir Suen ni kritt. An do ass e Sträit entsta-
nen.
An elo, fir net mech ze laang domadder opze-
halen, ass awer am Oktober, elo uganks Okto-
ber, den 3. Oktober sinn déi zwee Ausseminis-
tere sech eens ginn, fir nach een drëtte Versuch 
ze maachen. Dat nennt ee bei der Banque des 
règlements internationaux, fir do dann een Ac-
cord ze fannen, fir déi Leit ze dédommagéie-
ren. An do huet dann de sloweneschen Aus-
seminister och gesot, si géife ratifizéieren, wa 
Kroatien sech engagéiert, virun där Banque des 
règlements internationaux och dee Konflikt léi-
sen ze loossen.
Ech ka mer allerdéngs schlecht virstellen, Här 
President, Här Fayot, wat Der gesot hutt, dass 
d’Slowene géife komplett do elo blockéieren. 
Dir wësst, dass, wann eng Kéier ratifizéiert ass - 
an et muss jo ratifizéiert gi virum Juli 2013 -, 
wa ratifizéiert ass, huet natierlech och d’Kom-
missioun d’Recht, fir effektiv eng Procédure 
d’infraction anzeleeden, wann ee Land géif säi 
Marché zoumaache fir Banken aus engem 
anere Land vun der Europäescher Unioun. Ech 
ka mer net virstellen, dass et esou wäit géif 
kommen.
Wann Der mer nach just eng Sekonn gitt. Ech 
mengen, et ass de Moment och als Ausseminis-
ter ganz, ganz kuerz ze kucken, wéi et mat 
deenen anere Länner um Balkan steet.
Dir wësst, Montenegro huet 2010 de Statut 
kritt vum Kandidateland. Et sinn elo Wahlen e 
Sonndeg a Mazedonien (veuillez lire: a Monte-
negro), legislativ Wahlen. A mir hoffen, dass 
dat Land, wat jo och ganz staark mat Korrup-
tioun ze kämpfen huet, staark genuch ass, fir 
effektiv alleguerten déi Kritären ze erméigle-
chen. Et ass e klengt Land, vergläichbar mat 
Lëtzebuerg. An ech mengen, dat wier och ee 
Land, wou ech géif mengen, dass et am nooste 
bäi wier, wou een an Zukunft kéint domadder 
eens ginn, dass se och kéinte Member gi vun 
der Europäescher Unioun.
Mazedonien, wësst Der, ass e Land, dat huet 
schonn de Kandidatestatus zënter 2005. An 

2009 huet d’Kommissioun gesot, d’Kondi-
tioune sinn erfëllt, eigentlech kéinten d’Négo-
ciatiounen ugoen. An och do, wësst Der, ass e 
Sträit. Dat ass e Sträit iwwert den Numm vun 
deem Land tëschent Mazedonien an ebe 
Griichenland. An dee Sträit, deen ass jo och 
iwwergeschwappt op zum Beispill eng NATO-
Mitgliedschaft. An dee Sträit iwwert den Numm 
ass nach ëmmer net geléist.
Do ass zu New York eng Prozedur amgaang, 
déi awer net wäit dréit nach de Moment. Et si 
Momenter elo ginn, wou ee geduecht huet, a 
sechs Méint musse se sech dach endlech eens 
ginn. Mä dat ass net de Fall. Et ass ee Sträit, 
dee wierklech e bilaterale Sträit ass a wou mer 
als Europäesch Unioun kënnen encouragéieren, 
mä mir kënnen en net léisen. Dat ass onméig-
lech.
A Bosnien-Herzegowina ass et nach e wéineg 
méi komplex, well Bosnien-Herzegowina ass e 
Land, wou d’Bosnier, d’Kroaten an d’Serben, 
jiddwereen a senger Communautéit lieft. Dat 
hutt Der och gesinn elo, e Sonndeg ware Ge-
mengewahlen do. Jiddwer Communautéit 
stëmmt ebe just hir Leit, hir Leit aus hirer 
Grupp, ouni elo eng staark Visioun ze hunn, 
dass Bosnien-Herzegowina och misst als Stat, 
wierklech als Zentralstat fonctionnéieren. Do 
sinn nach grouss Mouvementer an der Mentali-
téit néideg, fir dat fäerdegzebréngen.
Albanien ass zënter 2009 Bäitrëttskandidat. Dir 
wësst, dass ganz, ganz laang do Majoritéit an 
Oppositioun wéi Bëllessen openanergaange 
sinn. An do ass net vill Sputt gewiescht. Bon, 
d’Demokratie muss geléiert ginn, dat ass evi-
dent. Dat gesitt Der jo och a Länner, déi scho 
laang d’Demokratie hunn. Mä ech wëll just 
soen, dass awer do e klenge Liichtbléck ass: Am 
Summer, elo am August, ass iwwert de Code 
électoral, wou laang, laang gestridde ginn ass, 
en Accord fonnt ginn. An dat kënnt, bon...
Dat Lescht, wann Der erlaabt, Här Bettel, nach 
Kosovo. Dir wësst, dass Kosovo elo komplett 
onofhängeg ass, dass Kosovo a Serbien déi Né-
gociatiounen, déi gefouert gi si vun der Euro-
päescher Unioun zu Bréissel, bis elo nach zu 
kengem Resultat gefouert hunn. Dir wësst, dass 
virun allem am Norde vu Kosovo, Mitrovica - 
wat jo och d’Lëtzebuerger kennen, well mer do 

staark präsent sinn -, dass do parallell Institu-
tioune fonctionnéieren. Ech hoffen, dass mat 
der EULEX a mam gudde Wëllen och vun de 
Kosovare wéi de Serben agesi gëtt, dass et een 
Intérêt ass fir déi zwou Säiten, fir wéinstens 
zum Avantage vun de Populatiounen op béide 
Säiten do virunzekommen.
Serbien huet eng nei Regierung kritt. Dir wësst, 
den Här Nikoli ’c ass éischter bekannt als een, 
dee méi eng nationalistesch Approche zur Poli-
tik huet. Ech hoffen, dass och a Serbien - well 
dat ass d’Schlësselland vum Balkan, et ass dat 
gréisste Land, et ass dat wichtegst Land - 
d’Bewegung zu Europa zou net ofgebrach gëtt.
Ech wëll elo nach ofschléissen, Här President, 
an Iech soen, dass mer selbstverständlech haut 
als Lëtzebuerger Parlament, wann d’Parlament 
dat mécht, e wichtegen Akt setze fir d’kroa-
tescht Vollek, wat vun alle Säiten hei och gesot 
ginn ass, an dass ech iwwerzeegt sinn, dass déi 
Ofstëmmung, déi mer elo maachen, eng Of-
stëmmung ass am Sënn vun der Europäescher 
Unioun an och am Sënn vun deem, wat d’Euro-
päesch Unioun als Friddensprojet jo bedeit.
Merci.

w  M. le Président.- Merci dem Här Aussemi-
nister. Domadder wäre mer um Enn vun dëser 
Diskussioun a mir kommen zur Ofstëmmung 
iwwert de Projet de loi.
Vote sur l’ensemble du projet de loi 6423 et 
dispense du second vote constitutionnel
D’Ofstëmme fänkt un. Fir d’Éischt déi per-
séinlech Stëmmen. De Vote par procuration.
De Vote ass ofgeschloss an de Projet de loi 
6423 ass ugeholl mat 59 Jo-Stëmmen.
Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lu-
cien Clement, Mme Christine Doerner, MM. Emile 
Eicher, Félix Eischen, Mme Marie-Josée Frank, 
MM. Léon Gloden (par Mme Marie-Josée Frank), 
Norbert Haupert (par Mme Nancy Arendt), Ali 
Kaes, Marc Lies, Mme Martine Mergen, MM. 
Paul-Henri Meyers, Laurent Mosar, Marcel Ober-
weis, Gilles Roth, Jean-Paul Schaaf, Mme Tessy 
Scholtes, MM. Marc Spautz, Robert Weber, Lucien 
Weiler (par M. Jean-Paul Schaaf), Raymond Wey-
dert, Serge Wilmes et Michel Wolter;

MM. Marc Angel, Alex Bodry (par M. Ben 
Scheuer), Mme Claudia Dall’Agnol (par M. Roger 
Negri), MM. Fernand Diederich, Georges Engel, 
Ben Fayot, Claude Haagen, Jean-Pierre Klein, Lu-
cien Lux (par M. Ben Fayot), Mme Lydia Mutsch 
(par M. Marc Angel), MM. Roger Negri, Ben 
Scheuer et Mme Vera Spautz;

MM. André Bauler, Eugène Berger (par M. Carlo 
Wagner), Xavier Bettel, Mme Anne Brasseur, MM. 
Fernand Etgen (par M. Xavier Bettel), Alexandre 
Krieps, Claude Meisch, Mme Lydie Polfer et M. 
Carlo Wagner;

MM. Claude Adam, François Bausch, Félix Braz, 
Camille Gira (par M. Félix Braz), Henri Kox (par 
M. Claude Adam) et Mme Josée Lorsché (par M. 
François Bausch);

MM. Jean Colombera, Gast Gibéryen, Jacques-
Yves Henckes et Fernand Kartheiser;

M. Serge Urbany.

Gëtt d’Chamber d’Dispens vum zweete Vote 
constitutionnel?

(Assentiment)

Dann ass dat esou décidéiert.

12. 6474 - Projet de loi accordant la 
nationalité luxembourgeoise à Ma-
dame la Comtesse Stéphanie de Lan-
noy (suite)
Dispense du second vote constitutionnel

Ech hat virdru vergiess, d’Dispens vum zweete 
Vote constitutionnel iwwert de Projet de loi 
6474 ze froen.

Sidd Der och domadder d’accord?

(Assentiment)

Dann ass dat esou décidéiert.

Da si mer domadder um Enn vun eiser éischter 
Sitzung ukomm. D’Chamber kënnt muer um 
zwou Auer nees zesummen.

D’Sitzung ass opgehuewen.

(Fin de la séance publique à 19.02 heures)

